
Тошкент вилояти 1938 йил 15 январь куни ташкил топган. Умумий майдони 15,25 
минг квадрат километр. Қозоғистон, Қирғизистон, Тожикистон Республикалари ҳамда 
Наманган ва Сирдарё вилоятлари билан чегарадош. Аҳолиси 2 миллион 986,2 минг на-
фар. 7 та олий таълим муассасаси, 62 та касб-ҳунар коллежи, 2 та академик лицей, 891 
та умумий ўрта таълим мактаби, 1 минг 372 та мактабгача таълим, 242 та соғлиқни 
сақлаш муассасалари мавжуд.

Вилоят ҳокими Даврон Ҳидоятов 
ЧИРЧИҚ шаҳрида амалга ошири-

лаётган қурилиш ва бунёдкорлик ишлари 
билан танишди.

Вилоят раҳбари 
дастлаб шаҳарнинг 
"Ифтихор" маҳал-
ласига ёндош ҳу-
дудда фуқаролар 
томонидан ноқо-
нуний қурилган 
уй-жойлар ҳолатини ўрганди. Мазкур маса-
ланинг ечими юзасидан вилоят сектор раҳ-
барларига тегишли топшириқлар берилди.

ОҲАНГАРОН тумани “Убайд” маҳалласида 
“Ҳар бир хонадонга 100 та парранда” ташаббуси 
доирасида вилоят ва туман ҳокимлиги масъул-
лари ҳамда  29 та МФЙ вакиллари иштирокида 
кўргазмали семинар ташкил этилди.

Семинарда “Бирлик томорқа хизмати” МЧЖ 
томорқачилик кластери томонидан имтиёзли 
банк кредити асосида 110 кунлик товуқлар етка-
зиб бериш хизмати таклиф қилинди.

Ўзбекистон Республикаси Президентининг 2021 йил 
19 августдаги «Мамлакатда ишбилармонлик муҳитини 
ривож лантиришга муносиб ҳисса қўшиб келаётган тад-
биркорларнинг бир гуруҳига миннатдорчилик билдириш 
тўғрисида»ги  фармойишига кўра, республиканинг экс-
порт салоҳиятини ошириш, янги иш ўринларини яратиш, 
бюджет барқарорлигини таъминлашга муносиб ҳисса 
қўшиб келаётган бир гуруҳ тадбиркорларга миннатдор-
чилик билдирилди.

Улар орасида вилоятимиздан қуйидагилар бор:
“Энг кўп иш жойлари яратган тадбиркор” сифатида
Муратов Саидбек Адилбекович – “Quality device” МЧЖ 

раҳбари
Назирбеков Рустамбек Равшанбекович –  “Navruz 

international corp” МЧЖ раҳбари
Рахметов Хикматулла Нарзуллаевич – “East mining 

invest” МЧЖ раҳбари
“Энг яхши солиқ тўловчи” сифатида

Нурходжаев Алишер Рахматуллаевич – “Argayl” МЧЖ 
раҳбари

Сабирджанов Одилжон Садижанович – “Master global 
plyus” МЧЖ раҳбари

“Энг яхши экспортёр” сифатида
Мирзаев Улуғбек Махаматкарим ўғли –  “Technologies 

of real time” МЧЖ раҳбари
Хайдаров Шокир Валерьевич –  “Green agro food” МЧЖ 

раҳбари
Халмурзаев Анвар Нишанович –  “Legumes” МЧЖ раҳ-

бари

Юксак эътибор ифодаси

(Давоми 2-саҳифада)

ПИСКЕНТ тумани “Оқтепа” 
маҳалласида жойлашган “Ниа-
гара” тантаналар мажмуасида 
“Уч авлод учрашуви” бўлиб ўтди.

Тадбирга туманда узоқ йил-
лар самарали меҳнат қилиб, 
ҳозирда кексалик гаштини су-
раётган фахрийлар, турли соҳа 
вакиллари ва иқтидорли ёшлар 
таклиф қилинди.

ЗАНГИОТА туманида “Аёллар дафтари”га киритилган хотин-қизларга зарур 
ҳуқуқий маслаҳатлар бериш мақсадида сайёр қабул ташкил этилди. Унда вилоят 
Маҳалла ва оилани қўллаб-қувватлаш бошқармаси бошлиғининг биринчи ўринбо-
сари Озода Парпибоева, вилоят прокуратураси 
бўлим бошлиғи Муҳайё Ашурова, вилоят Ички 
ишлар Бош бошқармаси ҲПБ бошлиғи ўринбоса-
ри Шаҳноза Содиқова ҳамда мутасадди раҳбар-
лар қабулга келган фуқароларнинг мурожаатла-
рини тинглашди. Қабулда фуқароларга меҳнат, 
оила, ижтимоий ҳимоя, уй-жой, солиқ, соғлиқни 
сақлаш, транспорт ва бошқа соҳалар бўйича 
ҳуқуқий тушунтириш ва маслаҳатлар берилди.

ЯНГИЙЎЛ шаҳар ҳокими Ф. Мирзаев 
“Куркулдак” канали устидан ўтган кўп-
рикнинг реконструкция  жараёнлари би-
лан танишди. Лойиҳа қиймати 13,8 млрд. 
сўмлик кўприкнинг узунлиги 33 метрни 
ташкил қилади. 
Қурилиш  “Кўп-
рик қурилиш 
Трест”  МЧЖ то-
монидан амалга 
оширилмоқда.

ҚИБРАЙ туманида жойлашган вилоят 
психофизик ривожланиши бузилган бола-
лар учун ихтисослаштирилган болалар уйи-
да ҳашар ўтказилди. Ҳудудни ободонлашти-
риш ва тозалаш  ишларида вилоят Миллий 
Гвардия бўлинмасининг 100 нафар, туман 
ободонлаштириш бош-
қармасининг 50 нафар 
ҳамда болалар уйининг 
ишчи-ходимлари фаол 
иштирок этишди.

– Даврон Абдулфат-
тахович, Президентимиз 
“Тошкент вилоятида са-
ноат, қишлоқ хўжалиги, 
савдо, хизмат кўрсатиш 
бўйича улкан салоҳият 
бор. Шунинг учун вилоят-
га жуда катта марра қўй-
ганмиз”, дея таъкидлаган 
эди. Катта иқтисодий ва 
ижтимоий салоҳиятга эга 
бўлган марказий вилоят 
раҳбари сифатида ҳуду-
дингизда амалга оширил-
ган ислоҳотлар ҳақида 
сўзлаб берсангиз.

– Тошкент вилояти катта 
иқтисодий ва ижтимоий са-
лоҳиятга, улкан табиий ре-
сурсларга эга бўлган ҳудуд 
сифатида мамлакатимизда 
алоҳида ўринга эга. Сўнгги 
йилларда вилоятда амалга 

оширилаётган бунёдкорлик 
ишлари туфайли шаҳар ва 
қишлоқлар қиёфаси тубдан 
ўзгариб, аҳолига янада қу-
лай шарт-шароитлар яратил-
моқда. Мавжуд 22 та туман 
ва шаҳар ҳам кенг кўламли 
бунёдкорлик майдонига айла-
ниб, замонавий тураржойлар, 
ижтимоий соҳа объектлари 
бирин-кетин фойдаланишга 
топширилмоқда.

Жорий йилнинг биринчи 
ярмида вилоятда 3,9 трил-
лион сўмлик қурилиш ишла-
ри амалга оширилиб, ўтган 
йилнинг мос даврига нисба-
тан ўсиш суръати 117,2 фо-
изни ташкил этди. Хусусан, 
2021 йил Инвестиция дасту-
ри, “Обод қишлоқ” ва “Обод 
маҳалла” дастурлари дои-
расида ижтимоий соҳа ва 

инфратузилма объ-

ектларини қуриш ҳамда таъ-
мирлаш бўйича 63 та мактаб-
гача таълим муассасасида 
13,8 миллиард сўмлик, 68 
та умумтаълим мактабида 
23,2 миллиард сўмлик, 12 та 
соғлиқни сақлаш объектида 
17,3 миллиард сўмлик, 13 
та ичимлик ва оқова сув тар-
моғида 15,8 миллиард сўм-
лик ва автомобиль йўллари 
жабҳасида 93,3 миллиард 
сўмлик бунёдкорлик ишлари 
бажарилди.

Президентимизнинг 2021 

йил 11 мартдаги “Бозор та-
мойилларига асосланган 
ипотека кредитларини ажра-
тиш орқали аҳолини уй-жой 
билан таъминлашга оид қў-
шимча чора-тадбирлар тўғ-
рисида”ги Фармонига асосан 
“Қишлоқ қурилиш инвест” 
инжиниринг компания си ви-
лоят филиали томонидан 
1646, тадбиркорлар томони-
дан 5 минг 26 хонадонли 150 
та кўп қаватли уй-жой қури-
лиши жадал давом этяпти. 

Ўзбекистон ўзининг мустақил та-
раққиёт йўлини бошлаганига 30 йил 
тўляпти. Бу улуғ санани муносиб кутиб 
олиш ва юксак даражада нишонлаш 
учун мамлакатимизнинг барча ҳудуд-
ларида кенг кўламли ислоҳотлар амал-
га ошириляпти. Тошкент вилоятида ҳам 
бу борада қутлуғ қадамлар ташланмоқда. 
Тошкент вилояти ҳокими Даврон ҲИДОЯ-
ТОВ билан суҳбатимиз ўтган давр мобайни-
да вилоятда амалга оширилган ишлар, эри-
шилган ютуқлар ва истиқболдаги режалар 
ҳақида бўлди.



(Давоми. Бошланиши 1-саҳифада)

Мавсум яқин

Семинар

ОКРУГ САЙЛОВ КОМИССИЯЛАРИ 
ТАРКИБИ ТАСДИªЛАНДИ

Ўзбекис тон Республикаси Марказий сайлов комиссияси 2021 
йил 14 августда Ўзбекистон Республикаси Президенти сайловини 
ўтказувчи округ сайлов комиссияларининг шахсий таркибини тас-
диқлаш тўғрисида тегишли қарорини қабул қилди.

Унга кўра, Ўзбекистон Республикаси Президенти сайловини ўт-
казувчи 14 та округ сайлов комиссияларининг шахсий таркиби тас-
диқланди.

Хусусан, 10-Тошкент вилояти округ сайлов комиссияси қуйидаги тар-
кибда тузилди:

10-ТОШКЕНТ ВИЛОЯТИ ОКРУГ САЙЛОВ КОМИССИЯСИ
(“Ўзбектелеком” акциядорлик компаниясининг “Тошкенттелеком” Тош-

кент вилояти филиали биноси, Нурафшон шаҳри, Бобур кўчаси, 1-уй, 
телефонлар: 0-355 901-73-98, 0-355 901-73-99)

Раиси
1. Болтабаев Махмуджон Рус тамович – Ўзбекистон давлат жисмо-

ний тарбия ва спорт университети ректори
Раис ўринбосари

2. Шоисманов Дилшод Шоисманович – “Маҳалла” хайрия жамоат 
фонди Тошкент вилояти бўлими бошқаруви раиси

Котиби
3. Турсунбаев Алим Саматович – Тошкент вилояти Нурафшон шаҳар 

57-умумтаълим мактаби директори
Аъзолари

4. Акбарова Фарида Шорахимовна – Тошкент вилояти Қибрай тума-
ни “Бўстон санаторияси” МЧЖ директори

5. Худайберганов Алишер Уткурович – “Ўзбектелеком” акциядорлик 
компанияси Тошкент филиали директори ўринбосари

6. Хилватуллаева Зарипа Абдуназаровна – Қизил Ярим ой жамияти 
Тошкент вилояти кенгаши раиси

7. Акбаров Улугбек Аюбханович – Савдо-саноат палатаси Тошкент 
вилояти ҳудудий бошқармаси бош лиғи

8. Мухамедазизова Ирода Рахматиллаевна – Маънавият ва маъри-
фат маркази Тошкент вилоя ти бўлими бошлиғи

9. Канаев Динислам Акимбаевич – Тошкент вилояти Қозоқ миллий 
маданий маркази раиси ўринбосари

10. Рахимова Замирахон Боиржоновна – Кўзи ожизлар жамия ти 
Тошкент вилояти бош қаруви раиси

11. Юсупов Илёс Ходжиакбарович – Адвокатлар палатаси Тошкент 
вилояти ҳудудий бошқармаси бошлиғи

12. Шарафова Одина Бахром қизи – Тошкент вилояти “Ижти моий ҳи-
моя” жамияти раиси

13. Хусанов Баходир Эргашевич – Тошкент вилояти Чирчиқ давлат пе-
дагогика инс титутининг маънавий-маърифий ишлар бўйича проректори

14. Османова Зулфие Энверовна – Ўзбекистон Нотариал палатаси 
Тошкент вилояти ҳудудий бошқармаси бошлиғи

15. Авазов Сардоржон Эркин ўғли – Тошкент давлат аграр универси-
тети қишлоқ хўжалиги фитопатологияси кафедраси профессори

16. Ноёбов Исломжон Ноёбович – Тошкент вилояти адлия бош-
қармаси бошлиғи ўринбосари 

17. Югай Светлана Леонидовна – Тошкент вилояти Қуйи Чирчиқ ту-
мани Корейс маданият маркази раҳбари

18. Иномхонов Шохруххон Баходир ўғли – Ўзбекистон Ёшлар итти-
фоқи Тошкент вилояти кенгаши раиси

19. Эркинов Шахбозжон Шокир ўғли – Тошкент вилоя ти молия бош-
қармаси етакчи мутахассиси

20. Ахроров Жасур Давлатбоевич – Тошкент вилояти кадастрлари 
палатаси бошқармаси бошлиғи

21. Тухтаев Улугбек Кидиралиевич –  Тошкент вилояти касбий таъ-
лимни ривожлантириш ва мувофиқлаштириш ҳудудий бошқармаси бош-
лиғининг ўринбосари

Барча округ сайлов комиссияларининг тўлиқ таркиби Ўзбекистон Рес-
публикаси Марказий сайлов комиссия сининг расмий веб-сайтида  эълон 
қилинган.

Тошкент вилояти сўнгги 5 йилда 
тубдан янгиланиш ва юксалиш сари 
юз тутди. Буни факт ва рақамлар ми-
солида олиб қарайдиган бўлсак, мам-
лакатда ишлаб чиқарилаётган саноат 
маҳсулотининг қарийб 18,6 фоизи, 
электр энергиясининг 19,2 фоизи, 
кўмирнинг 97 фоизи, цементнинг 31 
фоизи, пўлат ва металл прокатининг 
100 фоизи, рангли металларнинг 
асосий қисми вилоятимиз ҳиссасига 
тўғри келади. 134 та йирик саноат 
корхонаси, 65 та республика хўжалик 
бирлашмалари тасарруфидаги, 69 та 
маҳаллий ҳокимият тасарруфидаги 
корхоналар ҳамда 1 минг 528 та қўш-
ма, 10 минг 278 та кичик саноат кор-
хонаси ҳам мамлакатимиз тараққи-
ёти ва халқимиз фаровонлиги йўлида 
самарали фаолият юритиб келмоқда.

Яна шуни алоҳида таъкидлаб ўти-
шим жоизки, шу йилнинг январь-май 
ойларида 3 минг 920 та янги тадбир-
корлик субъекти ташкил этилди.

Бугунги кунгача вилоятда фаол 
инвестиция муҳитини яратиш, саноат 
ва экспорт салоҳиятини кенгайтириш, 
мавжуд ресурслардан тўлиқ ва сама-
рали фойдаланиш эвазига янги иш 
ўринларини кўпайтиришдан иборат 
лойиҳаларни амалга ошириш кўзда 
тутилган. Президентимиз томонидан 
жорий йилнинг 10 август куни Тош-
кент вилоятида саноатни ривожлан-
тириш масалалари бўйича ўтказилган 
йиғилишда вилоятимизнинг барча ту-
ман ва шаҳарларидаги имкониятлар 
кўриб чиқилди. Давлатимиз раҳбари 
вилоятда имкониятлардан тўлиқ фой-
даланилмаётганини қайд этиб, сано-
ат тармоқларида янги лойиҳаларни 
кўпайтириш, қўшилган қийматли маҳ-
сулотлар ишлаб чиқариш муҳимлиги-
ни таъкидлади ва олдимизга йил яку-
ни билан ҳудудий саноат ҳажмини 40 
фоизга ошириш вазифасини қўйди.

Маълумки, вилоят иқтисодиёти-
нинг муҳим тармоқларидан бири қиш-
лоқ xўжалиги ҳисобланади. Қишлоқ 
xўжалиги, ўрмон ва балиқчилик маҳ-
сулотларининг умумий ҳажмдаги улу-
ши бугунги кунда 11,1 фоизни ташкил 
этади. Бундан ташқари, фармацев-
тика ва тиббиёт соҳалари ҳам жадал 
ривожланмоқда, “Паркент фарм” ва 
“Бўстонлиқ фарм” эркин иқтисодий 
зоналарида ишлаб чиқариш ҳажми 
ошиб бормоқда. Вилоятда амалга 
оширилаётган ишлар ва кўзда тутил-
ган режалар ҳақида гап кетганда, ав-
вало, кейинги йилларда ҳудудимиз 
экотуризм масканига айланиб бора-
ётгани, шу боис, воҳага келиб-кетувчи 
сайёҳларнинг сони ортганини алоҳида 
таъкидлаш жоиз. Турли йўналишдаги 
100 дан ортиқ дам олиш масканлари-

нинг мавжудлиги эса вилоят туристик 
салоҳиятини янада кенгайтиришга 
замин яратмоқда. Бунда, албатта, ви-
лоятнинг қулай иқлим шароити, ноёб 
фауна ва флораси, яxши ривожлан-
ган туризм инфратузилмаси, “Чорвоқ” 
эркин туристик зонаси муҳим аҳамият 
касб этади. 2020 йил бошида 273 та 
туризм объекти мавжуд эди, жорий 
йилнинг ўтган даврида 249 та янги 
объект ташкил этилди.

– Президентимизнинг 2020 
йил 1 майдаги “Ҳудудларни 
ижтимоий-иқтисодий ривожлан-
тиришни рейтинг баҳолаш тизи-
мини жорий этиш тўғрисида”ги 
Қарори доирасида олиб борила-
ётган ишлар борасида ҳам маъ-
лумот бериб ўтсангиз.

– Давлатимиз раҳбарининг мазкур 

қарори ишимизда дастуриламал бўл-
моқда. Ҳудудларнинг ижтимоий-иқти-
содий ривожланишини рейтинг баҳо-
лаш кўрсаткичлари солиқ тўловлари, 
экспорт, мурожаатлар, тадбиркорлик, 
кичик бизнес, саноат, хизмат кўрса-
тиш, чакана савдо, инвестиция, хо-
тин-қизлар ва ёшлар йўналишларига 
боғлиқ ҳолда белгиланади.

Кичик бизнес субъектлари йўна-
лишида олиб борилган таҳлилларга 
кўра, бугунги кунда энг юқори натижа 
Бўка туманида қайд этилган – 104 
фоиз. Бекобод, Қуйи Чирчиқ, Бўстон-
лиқ ва Оққўрғон туманларида ҳам 
яхши натижага эришилган.

Шунингдек, солиқ тўловларининг 
йиғилиш даражаси ҳудудлар кесими-
да ўрганилганда, вилоятдаги солиқ ту-
шумларининг асосий улуши Зангиота, 
Қибрай, Тошкент туманлари, Чирчиқ 
ва Ангрен шаҳарларига тўғри келяпти.

Бундан ташқари, вилоят ҳудудий 
экспорт режаси кўрсаткичлари бажа-
рилишини таъминлаш бўйича кўрил-
ган чоралар ва амалга оширилган 
ишлар натижасида жорий йилнинг 
январь-март ойларида 156,4 милли-
он АҚШ долларилик маҳсулот ва хиз-
матлар экспорти амалга оширилиб, 

белгиланган прогноз 123,3 фоизга 
бажарилган. Ҳисобот даврида вило-
ят экспортидаги юқори улуш Чирчиқ 
шаҳри (36,6 миллион доллар) ва Ян-
гийўл тумани (18,1 миллион доллар) 
ҳиссасига тўғри келмоқда. Ҳозир ви-
лоятда 730 дан зиёд экспортёр корхо-
на фаолият юритмоқда. Жорий йил-
нинг 5 ойида 60 миллион долларлик 
қишлоқ хўжалиги маҳсулотлари, 21 
миллион долларлик қурилиш молла-
ри, 1,1 миллион долларлик пойабзал 
ва чарм маҳсулотлари, 117 миллион 
долларлик трикотаж ва ип-калава 
маҳсулотлари экспорт қилинди.

– Куз эшик қоқиб турибди. Шун-
дай экан, аҳоли яшаш шароитини 
яхшилаш, кўп қаватли уйларни бош-
қариш, газ, электр энергияси, ис-
сиқлик ва ичимлик сув таъминоти 
борасидаги ишлар қандай кетяпти?

– Шу ўринда айтиш лозимки, 
вилоятимизда самарасиз фаоли-
ят юритаётган уй-жой мулкдорлари 
ширкатлари ўрнига бошқарув сервис 
компаниялари ташкил этилди. Ушбу 
янги тузилма соҳадаги мавжуд му-
аммоларни тизимли бартараф этиш, 
аҳолига қулайлик яратишга хизмат 
қилмоқда. Яна бир қулайлик жиҳати 
шундаки, БСКда тўлов биллинг тизи-
ми орқали қабул қилинади. 

Бугунги кунда вилоятдаги 153 та 
ширкат 38 та бошқарув сервис ком-
паниясига бириктирилди. “Обод қиш-
лоқ” дастури доирасида 9 та кўп қа-

ватли уй таъмирланиб, 
куз-қиш мавсумига тайёр-
гарлик ишлари жадаллик 
билан давом эттирил-
моқда. Масалан, Бекобод 
шаҳридаги 21 та ширкат 
тугатилиб, 6 та бош қарув 
сервис компания сига би-

риктирилди. Энди 228 та 
кўп қаватли уй аҳолисига 

коммунал соҳада сифатли хизмат 
кўрсатилади. Олмалиқ шаҳрида ҳам 
20 та ширкат 5 та БСКга айлантирил-
ди. Бу эса 201 та кўп қаватли уйда ис-
тиқомат қилаётган аҳоли вакиллари-
га коммунал соҳада сифатли хизмат 
кўрсатилиши учун замин яратади. 
Йил якунига қадар вилоят тасарру-
фидаги туман, шаҳарлардаги қолган 
кўп қаватли уйлар ҳам БСКлар томо-
нидан тўлиқ қамраб олиниши режа-
лаштирилган. Ҳозир мазкур ташкилот 
томонидан Оҳангарон, Нурафшон, 
Бекобод, Чирчиқ, Янгийўл шаҳарла-
ри ва Янгийўл туманида маъмурий 
бинолар (офис лар) бунёд этиляпти. 
2021 йилда Инвестиция дастури 
бўйича ичимлик ва оқова сув тизим-
ларини яхшилаш, аҳолини ичимлик 
сув билан таъминлаш даражасини 
ошириш юзасидан 488,5 километр 

ичимлик ва оқова сув тармоғи, 106 та 
сув кўтариш иншооти биноси ва 202 
та сув кўтариш мосламалари мукам-
мал ва жорий таъмирланди. Қисқаси, 
вилоятда уй-жой коммунал хизмат 
кўрсатиш бошқармаси тасарруфида-
ги барча корхона ва ташкилотларда 
аҳолига қулайлик яратиш мақсадида 
олиб борилаётган тизимли ишлар из-
чиллик билан давом этмоқда. 

Жорий йилда аҳолини узлуксиз 
табиий газ билан таъминлаш мақ-
садида 10,5 километр янги тармоқ 
тортилди. Натижада 9 минг 176 та хо-
надон табиий газ билан таъминлан-
ди. Аҳолини электр энергияси билан 
таъминлаш бўйича ишлар ҳам давом 
этяпти. Жойларга 144 та замонавий 
янги трансформатор ва 438 минг 896 
нафар истеъмолчи хонадонига замо-
навий, масофадан туриб бошқарила-
диган, АСКУЭ тизимига мос келувчи 
ақлли ҳисоблагичлар ўрнатилиб, 
босқичма-босқич ишга туширил-
моқда. Натижада дебитор қарздор-
лик 15 миллиард сўмга қисқарди. 

– Шу ўринда ғалладан бўшаган 
майдонларни ишсиз фуқароларга 
10 йил муддатга деҳқон хўжалиги 
шаклида ажратиб бериш борасида 
қилинган ишлар ҳақида ҳам гапи-
риб берсангиз.

– Жорий йилда вилоятимизда 
106 минг 495 гектар майдонга ғалла 
экилган бўлиб, ушбу майдонлардан 
давлатга 267 минг 462 тонна – 239 
минг 960 тонна товар дон, 27 минг 
502 тонна уруғлик ғалла ҳосили олиш 
режалаштирилганди. Халқимизнинг 
ризқу рўзи бўлган донни нест-нобуд 
қилмасдан ўз вақтида ва сифатли 
йиғиштириб олиш бўйича барча чо-
ралар кўрилди ва юқори ҳосил олиш-
га эришилди. 

Вилоятда ғалладан бўшаган май-
донларни ишсиз фуқароларга 10 йил 
муддатга деҳқон хўжалиги шакли-
да ажратиб бериш ишлари босқич-
ма-босқич амалга оширилмоқда. 

Хусусан, “Бир ҳудуд – бир маҳсулот” 
тамойили асосида ерларни 20 сотих-
дан қонун талабларидан келиб чиққан 
ҳолда ажратиб бериш режалашти-
рилган. Туманларда “Темир дафтар”, 
“Аёллар дафтари”, “Ёшлар дафта-
ри”да рўйхатда турганлар ва қишлоқ 
хўжалиги маҳсулоти етиштириш ис-
таги бор хонадон эгаларига ўртача 
20-25 сотихдан ер ажратиб бериш 
орқали вилоят бўйича 270 минг на-
фар аҳолининг бандлиги таъминлан-
ди. Бу ер майдонларидан самарали 
фойдаланиш, аҳолига маҳсулот экиш, 
парваришлаш ва йиғиб олиш учун қу-
лайлик яратиш ва етиштирилган маҳ-
сулотлар нобудгарчилигининг олдини 
олиш мақсадида, агрокластерлар, 
экспортёр корхоналар ва “Томорқа 
хизмати” МЧЖлар бириктирилган.

Бир сўз билан айтганда, ўзаро 
ҳамжиҳатликда истиқомат қилаётган 
Тошкент вилояти аҳолисининг эртан-
ги кундан умиди катта. Улар ҳалол 
меҳнати, шижоати, ташаббускорлиги 
билан мамлакатимиз Мустақиллиги-
нинг 30 йиллигини ҳар жабҳада улкан 
ютуқлар билан кутиб олади.

“Янги Ўзбекистон” газетасининг 

СТИ†ЛОЛНИНГ
СТИ†БОЛЛИ
СЛО™ОТЛАРИИ

Семинарда  вилоят Фермер, 
деҳқон хўжаликлари ва томорқа 
ер эгалари кенгаши  ва вилоят 
ҳокимлиги мутасаддилари, Бўка, 
Бекобод ҳамда Оҳангарон туман-
ларида истиқомат қилувчи наму-
нали хонадон эгалари, маҳалла 
раислари иштирок этишди.

– Дастур доирасида Фермер-
лар кенгаши жамғармасидан  
ажратиладиган кредит асосида  1 
та оила учун  ўртача 15 миллион 
сўм ажратилади,– дейди вилоят 
Фермер, деҳқон хўжаликлари ва 
томорқа ер эгалари кенгаши раиси 
ўринбосари Зоир Эшнаев. – Бунда 
бир оилада  100-150 бош  парран-
да  боқилиши  кўзда тутилган.

Семинарда ҳар бир туманда 
ўртача 800 тонна парранда гўшти, 
76 миллион дона тухум  етиштири-
лиши таъкидланди.

– Туманимиздаги "Жағалбай-
ли", "Мирзабек", "Катта Равот"  
маҳаллаларидан   50 тадан хона-
дон танлаб олинди, – дейди  ту-
ман ҳокими ўринбосари, маҳал-
ла ва оилани қўллаб-қувватлаш 
бўлими бошлиғи Учқун Эргашов. 
– Парранда гўшти етиштириш 
йўналишида "Хайбурит" номли  
курка зотининг  бир ойлик жўжала-

ри  тарқатилади. Ҳар бир хонадон-
га 5 миллион сўм кредит ажрати-
либ, 30 дона курка жўжалари учун 
15 кв. метр ҳажмдаги катак,  бир 
миллион сўмлик ем озуқаси етка-
зиб берилади.

Тажрибаларга қараганда, бу 
курка зоти беш ойда 20-28 кг. гўшт 
қилади.  Ўртача ҳисобда 1 кг. кур-
ка гўштини таъминотчи 30-35 минг 
сўмдан сотиб олиши режалашти-
рилган. Хонадонларда боқилган 
курка агар ўртача 20 кг. гўшт қил-
са, боқувчининг соф фойдаси 18 
миллион сўмни ташкил этади. 
Эътиборлиси, паррандалар ижти-
моий ҳимояга муҳтож оилаларга 
имтиёзли равишда тарқатилади.

Семинар якунида мавзуга доир 
савол-жавоблар бўлиб ўтди.

Нигора ЎРОЛОВА,
/Тошкент ҳақиқати/

Бўка туманидаги "Бўстон ёшлар боғи"да "Бир ҳудуд – 
бир маҳсулот" лойиҳаси асосида аҳоли хонадонла-

рида паррандачиликни ривож лантириш мавзуида семи-
нар ўтказилди.

БИР ҲУДУД –
БИР МАҲСУЛОТ

– Жорий йилда истеъ-
молчиларга 4,8 млн. тонна, 
жумладан, иссиқлик электр 
станцияларига 3,3 млн. тон-
на, аҳолига 985 минг тонна, 
ижтимоий соҳа ташкилотла-
рига 450 минг тонна, иқтисо-
диётнинг реал секторига  0,1 
млн. тонна кўмир етказиб бе-
риш режалаштирилган, – дей-
ди “Ўзбеккўмир” акциядорлик 
жамияти Ахборот хизмати 
раҳбари Неъмат Душаев. – 
2021/2022 йиллар куз-қиш 
мавсуми учун республика 
ижтимоий соҳа объектлари-

ни кўмир билан таъминлаш 
режаси муддатидан 15 кун 
аввал бажарилди. Бюджет 
истеъмолчиларига режадаги 
450 минг тонна кўмир ёқилғи-
си ҳудудлардаги омборларга 
тўлиқ юклаб юборилди. Бу ўт-
ган йилги режага нисбатан 45 
минг тонна кўпдир.

Конда тайёр маҳсулот-
ни юклаб жўнатувчи иккита 
пункт бор эди. Яқинда 16-бў-
лимда яна бир пункт қуриб 
ишга туширилди. Натижада, 
юклаш жараёнидаги тиғиз-
ликка барҳам берилди.  Яъни, 

вақт тежалмоқда,  вагонлар 
ҳам кутиб қолмаяпти. Бундан 
ташқари, истеъмолчиларга 
кўмирни сифатли етказиш им-
конияти ҳам кенгайди.

Кўмир конида техника-
лардан унумли фойдала-
ниш, меҳнат унумдорлигини 
ошириш ҳам белгиланган ре-
жалар бажарилишида муҳим 
омил бўлмоқда. Кўмир маҳ-
сулоти истеъмолчиларга “Кў-
мир таъминот” масъулияти 
чекланган жамияти тасарру-
фидаги 96 та ҳудудий кўмир 
омборлари орқали тарқатил-

моқда.
− Истеъмолчиларга ҳа-

миша сифатли кўмир етка-
зиб бериш ҳаракатидамиз, 
− дейди экскаватор маши-
нисти, “Меҳнат шуҳрати” ор-
дени соҳиби Абдусоли Рус-
тамқулов. – Бошқарувимдаги 
Япониянинг Hitachi EX-1200 
экскаватори ишни анча енгил-
лаштиради. Аслида  кондан 
сифатли кўмир қазиб олиш 
осон эмас. Кўмир қатламла-
ри чўкинди жинслар остида, 
анча чуқурликда ётади. Улар 
кўпинча қумтош, оҳактош ва 

тоғ жинслари билан аралаш 
келади. Экскаваторим кўмир-
ни ана шу тоғ жинсларидан 
осонгина ажратиб олади. Бу 
ноёб техника бошқа экскава-
торлар бажара олмайдиган 
ишларни уддалайди. Нархи 
ҳам шунга яраша − қиммат.

Эътиборлиси, тажрибали 
экскаваторчи ва унинг брига-
даси 7 кубометрли ушбу тех-
никани йиғишни бир ҳафта 
мобайнида муваффақиятли 
тугатишди.

Камолиддин РЎЗИМАТОВ
/Тошкент ҳақиқати/

ҚИШДА КЎМИР БЎЛАДИ(МИ?)
Мана, ёзнинг жазирама кунлари ўтиб, куз фасли 

эшик қоқиб турибди. Ҳаммамизга аёнки, тез кун-
да ҳаво ҳарорати пасайиб, хонадон ва иш жойларини 
иситишга эҳтиёж сезамиз. Хўш, вилоятимизда куз-қиш 
мавсумига тайёргарлик борасида қандай ишлар амалга 

оширилмоқда? Шу муносабат билан “Ўзбеккўмир” АЖ 
томонидан Энергетика вазирлиги билан ҳамкорликда 
“Ангрен” кўмир конига  пресс-тур ўтказилди. Унда жур-
налистлар кондаги жараён билан яқиндан танишиб, ўз-
ларини қизиқтирган саволларга жавоб олишди.

Аброр ЭСОНОВ /Тошкент ҳақиқати/ олган суратлар

Унда Ўзбекистон Республикаси Са-
нитария-эпидемиологик осо йишталик 
ва жамоат саломатлиги хизмати бош-
лиғи ўринбосари Нурмат Атабеков 
ҳамда вилоятда фаолият юритаётган 
соҳа мутасаддилари иштирок этишди.

Анжуманда ҳудудларда амалга оши-
рилаётган ишлар, аҳоли орасида корона-
вирус касаллигига қарши оммавий эмлаш 
жараёнлари борасида, шунингдек, ижти-
моий тармоқларда салбий муҳокамалар-
га сабаб бўлаётган муаммолар юзасидан 
маълумот берилди.

Хусусан, коронавирус билан касал-
ланиш кўрсаткичи июль ойида 12 минг 
506 нафарни ташкил этган бўлса, август 
ойининг ўтган даврида 3 минг 169 на-
фар бемор қайд этилди. Ҳозирги кунда 
коронавирусга қарши кенг қамровли эм-
лаш тадбирлари амалга оширилмоқда. 
Жумладан, вилоят ССБ қошида корона-
вирусга қарши эмлаш тадбирларини му-
вофиқлаштириб борувчи штаб ташкил 
қилиниб, унга малакали мутахассислар 
жалб этилган.

Маълумот берилишича, жорий йил 
якунига қадар вилоятда 2 миллионга 

яқин аҳоли коронавирусга қарши эмлани-
ши режалаштирилган.

Биринчи галда 65 ёшдан катта, хавф 
гуруҳига кирувчи, шунингдек, тиббиёт 
ходимлари, мактаб ўқитувчилари, мак-
табгача тарбия муассасалари ходим-
ларининг электрон рўйхати шакл-
лантирилди. Шунинг дек, 22 та 
шаҳар-туманлардаги вакцина 
сақлаш омборхонала-
ри, барча эмлаш ўтка-
задиган пунктлардаги 
совутгичлар тафтишдан 
ўтказилиб, коронавирус вакци-
насини белгиланган тартибда 
“совуқлик занжири” асосида, 
сақланиши ва ишлатилиши устидан 
назорат кучайтирилди.

Вилоятда коронавирусга қарши эм-
лаш ишларини сифатли ва белгиланган 
муддатларда ўтказиш учун жами 295 та 
эмлаш пункти, 317 та эмлаш бригадала-
ри, бунга қўшимча 60 та мобиль эмлаш 
бригадалари шакллантирилди. Барча 
мобиль бригадаларга автомашиналар 
бириктирилди. Жойлардаги 1 минг 500 
дан зиёд тиббиёт ходимлари “Эмлаш 

хавфсизлиги” бў йича қайта ўқитилди.
Шунингдек, тадбирда вилоят аҳоли-

сини сифати кафолатланган озиқ-овқат 
маҳсулотлари билан таъминлаш мақса-
дида амалдаги санитария меъёрларига 
риоя қилиниши бўйича овқатланиш ва 

озиқ-овқат ишлаб чиқариш кор-
хоналари устидан белгиланган 

тартибда назорат олиб бори-
лаётгани таъкидланди. 

Хавфсизлиги кафо-
латланмаган ноқонуний 
савдо билан шуғуллан-

ган фуқаролардан олиб қўй-
илган 3 минг 192 килограмм 

озиқ-овқат маҳсулотлари белги-
ланган тартибда йўқ қилингани ай-

тилди. 
Шу ўринда, Н. Атабеков аҳолининг 

уй шароитида тайёрланган консерва 
маҳсулотларидан заҳарланиш ҳолатла-
ри кўп учраётгани, ҳар бир аниқланган 
ҳолат юзасидан текширишлар ўткази-
либ, тегиш ли чоралар кўрилаётганини 
таъкид лади.

– Хусусан, вилоятдаги 4 та ҳолатда 
касалликка чалинганларни йўқотдик, – 

дей ди Н. Атабеков . – Ачинарлиси, Чиноз 
туманидан 3 нафар шахс вафот этган. 
Улар касалланганидан 3-4 кун ўтказиб-
гина шифохонага мурожаат қилишгани 
сабабли кўрсатилган тиббий ёрдам сама-
ра бермаган. Шунингдек, Олмалиқ шаҳри 
ва Оққўрғон туманида ҳам шу каби ҳолат 
содир бўлган. Бундай вазиятда касаллик 
қанча эрта аниқланса, беморнинг тузали-
ши ҳам тезлашади. 

 Матбуот анжуманида жорий йил-
ги Президент сайлови жараёнларида 
сайлов бўлиб ўтадиган ҳудудларда аҳо-
лининг хавфсизлигини таъминлаш мақ-
садида Санитария-эпидемиологик осой-
ишталик ва жамоат саломатлиги хизмати 
томонидан қандай тайёргарлик кўрила-
ётганига ҳам тўхталинди. Ҳозирда сай-
лов участкаларига қўйиладиган талаб-
лар бўйича йўриқнома ишлаб чиқилган 
бўлиб, жойларга юборилган. Асосийси, 
жараёнда бевосита иштирок этувчилар 
тўлиқ эмланиши керак. Сайловчилар 
овоз бериш жараёнида ижтимоий масо-
фани сақлаши, антисептик воситалардан 
фойдаланиши, ниқобларда бўлиши, тана 
ҳароратини ўлчаш ҳолатлари назоратга 
олинади. Касаллик белгилари аниқлан-
ган фуқароларнинг уйларига, ҳатто ши-
фохоналарда даволанаётган беморлар 
учун махсус қутилар олиб борилади.

Якунда журналистлар ўзларини қи-
зиқтирган саволларга мутахассисдан жа-
воб олишди.

 Нигора ЎРОЛОВА,
/Тошкент ҳақиқати/

Аброр ЭСОНОВ
олган сурат

Қибрай туманидаги “Бўстон” санаторийси-
да ташкил этилган маданий-маърифий кўнгил-
очар тадбир ҳам юқоридаги шиорга ҳамоҳанг 
бўлди.

Тадбирда партия ташкил этилганининг 
илк кунларидан бирга бўлган фаоллар, депу-
татлар, халқимиз суйган маданият ва санъат 
соҳаси вакиллари, таниқли спортчилар, тад-
биркорлар, фермерлар ва ёшлар фаол ишти-
рок этишди.

Мазкур тадбирдан кўзланган асосий мақ-
сад, ёшларимизнинг онгу шуурига Ватанимиз 
тақдири ва келажаги учун дахлдорлик ҳиссини, 
жавобгарлик масъулиятини сингдириш эди.

Тадбирни ЎзЛиДеП Тошкент вилояти Кен-
гаши раиси Тўлқин Файзиев кириш сўзи би-
лан очиб, сўнгги беш йилда халқимиз ҳаёти 
ва мамлакатимиз тараққиётини мутлақо янги 
босқичга олиб чиққан ислоҳотлар хусусида 
тўхталди.

Очиқ осмон остида ўтган мулоқот куй-қў-
шиқларга уланди.

Ўз мухбиримиз

Ёшларни ватанпарварлик руҳида 
тарбиялаш, маънавий етук ав-

лодни камолга етказиш бугун ҳар бири-
мизнинг муқаддас бурчимизга айлан-
ди. Ўзбекистон Либерал-демократик 
партияси “Янги Ўзбекистонда эркин 
ва фаровон яшайлик!” шиори ости-
да республикамизнинг барча туман ва 
шаҳарларида Мустақиллигимизнинг 30 
йиллигига бағишланган туркум тадбир-
лар ўтказмоқда.

Ёшларни қўллашга
тайёрмиз!

Кураш давом этмо³да
Нурафшон шаҳрида Санитария- 

эпидемиологик осойишталик ва 
жамоат саломатлиги хизмати Тошкент 
вилояти бош қармаси ва вилоят ҳоким-
лиги  Ахборот хизмати томонидан мат-
буот анжумани ўтказилди.СO

№ Автомототранспорт воситасининг тавсифи (русуми, давлат рақами, ишлаб чиқарилган йили, техник 
ҳолати)

Бошланғич
баҳоси 

(сўм)

1 MAN TGS 26-400 давлат рақами 10 136 UAA 2011 йилда         ишлаб чиқарилган 178 074 000

2 MAN TGA 26-400 давлат рақами 10 260 LAA  2010 йилда ишлаб чиқарилган 170 879 000

3 MAN TGA 26-400 давлат рақами 10 285 LAA  2010 йилда ишлаб чиқарилган 170 027 000

4 MAN TGA 26-400 давлат рақами 10 286 WAA   2010 йилда ишлаб чиқарилган 167 856 000

5 MAN TGS 26-400 давлат рақами 10 817 MAA  2010 йилда ишлаб чиқарилган 170 879 000

6 MAN TGA 26-400 давлат рақами 10 885 MAA 2010 йилда ишлаб чиқарилган 170 027 000

7 MAN TGA 19-400 давлат рақами 10 870 MAA  2010 йилда ишлаб чиқарилган 165 674 000

8 MAN TGA 26-400 давлат рақами 10 194  LAA  2010 йилда ишлаб чиқарилган 170 027 000

9 MAN TGA 19-400 давлат рақами 10 245 QAA  2010 йилда ишлаб чиқарилган 163 492 000

10 MAN TGA 19-400 давлат рақами 10 237 FAA 2009 йилда ишлаб чиқарилган 162 821 000

11 MAN TGA 19-400 давлат рақами 10 409 VAA  2009 йилда ишлаб чиқарилган 162 821 000

12 Трактор TT380.10 русумли давлат рақам белгиси 10 894 BA, 2009 йилда ишлаб чиқарилган 26 972 000

13 Трактор тиркама 2ПТС-4-793А русумли рақам белгиси 10 АА 699, 2010 йилда ишлаб чиқарилган 6 940 000

14 GAZ 53 A русумли давлат рақам белгиси  10 460 WAA 1981 йилда ишлаб чиқарилган 25 258 000

15 OZCKYRAT давлат рақами 10/1703АА 50 616 000

16 OZCKYRAT давлат рақами 10/1209АА 50 068 800   

17 OZCKYRAT давлат рақами 10/1854АА 50 068 800   

18 OZCKYRAT давлат рақами 10/1856АА 50 068 800   

19 OZCKYRAT давлат рақами 10/1648АА 50 616 000

20 OZCKYRAT давлат рақами 10/1649АА 50 068 800   

21 OZCKYRAT давлат рақами 10/1210АА 50 889 600

22 OZCKYRAT давлат рақами 10/1704АА 50 342 400   

23 OZCKYRAT давлат рақами 10/1741АА 50 616 000   

24 OZCKYRAT давлат рақами 10/1868АА 51 984 000

Аукцион савдоси 2021 йил 20 сентябрь куни 
соат 11:00 дан бошлаб ўтказилади. Аризалар 
расмий иш кунлари соат 10:00 дан 16:00 гача қабул 
қилинади (13:00 дан 14:00 гача тушлик). Аризалар 
қабул қилишнинг охирги муддати: 2021 йил 17 
сентябрь куни соат 16:00 гача. 

Юқоридаги автотранспорт воситалари 2021 йил 
20 сентябрь куни сотилмаган тақдирда такрорий 
савдолар 2021 йил 4, 11, 18 октябрь кунлари соат 
11:00 дан бошлаб ўтказилади. Такрорий  савдолар 

учун аризалар қабул қилишнинг охирги муддати 
савдо бўлишидан бир иш куни олдин   соат 16:00 
гача.

Савдо ғолиби деб топилган шахсга 10 кун ичида 
сотувчи билан олди-сотди шартномаси тузиш 
мажбурияти юклатилади. Савдода иштирок этиш 
учун ариза, закалат пули тўланганлиги ҳақидаги 
тўлов ҳужжати нусхаси, вакиллар учун ишончнома 
тақдим этилади.

Талабгорлар савдо ташкилотчиси билан 

тузиладиган закалат келишувига асосан мулк 
бошланғич баҳосининг 15 фоизидан кам бўлмаган 
миқдорда закалат пулини “RMM” МЧЖнинг ХАТБ 
«Давр банк» Олмазор филиалидаги қуйидаги ҳисоб-
рақамига тўлашлари шарт:  22604000200571452001. 
МФО: 01121, СТИР: 200933850. Аризаларни қабул 
қилиш ва савдо ўтказиш манзили: Тошкент шаҳри, 
Мирзо Улуғбек тумани, Ҳамид Олимжон кўчаси, 13А-
уй. Тел.: 71-237-23-86.

Гувоҳнома №001805.

“Respublika mulk markazi” МЧЖ бошланғич баҳоси босқичма-босқич
ошиб бориш тартибида ўтказиладиган очиқ аукцион савдосига таклиф этади!

Аукцион савдосига “Махсусюктранс” МЧЖнинг 2021 йил 20 августдаги № 360-сонли буюртманомасига асосан Тошкент вилояти, Ангрен шаҳри, Ипак 
йўли кўчаси, 1-уй манзилида сақланаётган қуйидаги автотранспорт воситалари қўйилмоқда:

Эълонлар

ДИҚҚАТ, ТАНЛОВ !
Ўзбекистон Республикаси 

Президентининг 
Тошкент вилоятига 

ташрифида  берилган 
топшириқлар ижросини 
таъминлаш мақсадида

«Янгийўл-Марказий Томорқа Хизмати» 
МЧЖга қарашли Янгийўл тумани А. Ор-
тиқов массиви ҳудудида жойлашган ер 
майдонида  10 та (80х12  м. ўлчамда) Ко-
рея  типидаги иссиқхона қурилиши учун 
танлов эълон қилади.

Танлов иштирокчиларидан тижорат 
таклифлари эълон газетада чоп этилган 
санадан бошлаб 10 кун давомида қабул 
қилинади.

Корея типида иссиқхона қурилишининг 
танлов шартлари қуйидагилардан ибо-
рат:

1. Иссиқхона ўлчами: 80 х 12 м;
2. Баландлиги:   5,3 м;
3.Ўраш материали: том қисмини ўраш 

– 150 микронлик полиэтилен плёнка;
4. Иссиқхона системаси: пўлат карказ 

(структура), ўраш,  ҳашарот тури система-
си, вентиляция системаси, тугмали бош-
қарув системаси, иситиш тизими ва ҳ.к;

6. Пўлат структура материали миллий 
стандарт асосида юқори сифатли карбон 
пўлат ҳисобланади. ГБ/Т1912-2002;

7. Суғориш системаси қалинлиги –  
0,16 мм. ўлчамдаги пластмасса труба,  
32 мм. ўлчамдаги пластмасса труба;

8. Салқин қилувчи тўр 0,75 фоизли ўт-
казма.  

Танловда иштирок этишни хоҳлов-
чилар қуйидаги талабларга мос келиши 
шарт:

– шартнома шартларини амалга оши-
риш учун зарур малакали ходимларга, 
молиявий ресурсларга, техник ускуналар-
га, хом ашё ва бошқа зарур ресурсларга 
эга бўлиши;

– тузиладиган шартномага қонуний то-
мондан ёндошиш;

– солиқ ва бошқа мажбурий тўловлар-
дан қарздорликлари мавжуд эмаслиги;

– банкротлик ҳолатига оид муаммолар-
нинг мавжуд эмаслиги.

Маълумотлар учун телефон:
+998 90 100 76 76.

Сирдарё вилояти Давлат хизматлари маркази 
томонидан 24.03.2016 йилда Сирдарё вилояти, Гу-
листон шаҳри, Намуна М.Ф.Й. Халқлар дўстлиги кў-
часида жойлашган  (СТИР 303866114)  0056 рўйхат 
рақами билан рўйхатдан ўтган  "MODERN LIFT 
SYSTEMS" қўшма корхонаси номига берилган дума-
лоқ муҳр йўқолганлиги сабабли

БЕКОР ҚИЛИНАДИ.



Бўстонлиқ гурунглари

Muassis:

TOSHKENT VILOYATI
HOKIMLIGI

Bosh muharrir

G'AYRAT
SHERALIYEV

Toshkent viloyati Axborot va ommaviy 
kommunikatsiyalar boshqarmasida 2011 yil 

12 yanvarda 03-001 raqami bilan ro'yxatga olingan. 
Nashr ko'rsatkichi – 205. Buyurtma G-835. 3 954  

nusxada chop etildi. Hajmi – 2 taboq. Ofset usulida 
bosildi. Qog'oz bichimi A–2. Bahosi kelishilgan narxda.

Manzilimiz:
111500, Nurafshon 

shahri, Toshkent yo'li 
ko'chasi, 90.

Toshkent shahridagi
ofisimiz:

100000, Matbuotchilar 
ko'chasi, 32.

Haftaning
chorshanba va shanba

kunlari chiqadi.

Navbatchi muharrir
Kumush
EGAMBERDIYEVA

Nazoratchi musahhih
Alloma
AZIZOVA

Navbatchi
Murodjon
RAHMATOV

Бугунги кунда мамлакатимизда 130 
дан ортиқ миллат ва элат вакиллари  

истиқомат қилади. Кўп миллатли вилоя-

тимизда эса ўзбек (70 фоиз), қозоқ (12 фоиз), тожик (5,5 
фоиз), рус (4,6 фоиз) ва бошқа миллат вакиллари (7,9 
фоиз) аҳил-иноқ яшашмоқда. 

Биргина Пискент туманида 13 мингга яқин турли 
миллат вакиллари ҳамжиҳатликда умргузаронлик қи-
лишмоқда. Туманнинг "Оқтепа" маҳалласида яшайдиган 
Жонсаидовлар оиласи ҳамжиҳатлиги билан бошқалар-
га ўрнак бўлиб келаётир. 87 ёшни қаршилаган Анор ая 
Жонсаидованинг етти ўғил, икки қизи бор. Ажабланарли-
си, оиладаги етти келин турли миллатга мансуб. Онахон-
нинг айтишича, раҳматли турмуш ўртоғи Серикбой ота 
билан салкам қирқ йил бахтли турмуш қилишган. Шун-
ча йиллар давомида қуда-андалари билан бирор марта 
"сан-манга" боришмаган.

– Бир оилада етти миллат вакилининг тил топишиб 
яшаши осон эмас, – дейди Анор ая. – Ўзим қозоқ аёли-
ман, раҳматли чолим тожик миллатидан эди. Яратган 
9 нафар фарзанд ато этди. Шукрки, ўғил-қизларим эс-
ли-ҳушли бўлиб улғайишди. Катта ўғлим Маҳмуджоннинг 
рафиқаси рус. Оиламизнинг одатларига тез кўникиб кет-
ди. Уч тилда: рус, ўзбек, қозоқ тилларида бемалол га-
плашади.  Кейингиси Фотима ўзбек, Норгул қозоқ, Лола 
уйғур, Алия қозоқ, Раъно кавказлик, Ания грузин қизи. 
Маҳалладошларим аҳиллигингизнинг сири нимада, деб 
сўрашади. Аввало, инсон кўнглини кенг қилиши керак. 
Чолим иккимиз барча келинларни бирдек кўрдик, сенинг 
миллатинг бошқа, демадик. Шукр, бир этак шириндан 
шакар набираларим бор. Яхши кунда ҳам, ёмон кунда 
ҳам барчамиз биргамиз.

– Маҳалламизда 2 минг 475 нафар фуқаро истиқомат 
қилади. Улардан 800 нафаридан ортиғини қозоқлар, 14 
нафари тожиклар, 25 нафарини руслар, яна озарбайжон 
ва татар миллатига мансублар ташкил этади, – дейди 
"Оқтепа" маҳалла фуқаролар йиғини раиси Ғайрат Ше-
ронов. – Анор ая оиласи маҳалламизнинг намунали хо-
надонларидан бири. Бу оилани кўпчиликка ибрат қилиб 
кўрсатамиз. 

Миллатлараро тотувлик тушунчаси бугун ёки кеча 
пайдо бўлган эмас. Фитрат бир асарида келтирганидек, 
“Одамлар қайси дин, қайси қавм, қайси миллатга мансуб 
бўлмасинлар, бир отанинг фарзандлари, бир жинснинг 
авлодлари, бошқача қилиб айтсак, бир-бирларига биро-
дар. Шундай экан, бир-бирларига шарт қўймай, муҳаб-
батли ва шафқатли бўлиши керак. Яъни, ўрталарида 
“умумий биродарлик”ни барпо этишлари керак”. Бугун 
юртимизда халқлар дўстлиги, миллатлар тотувлиги йў-
лида қилинаётган саъй-ҳаракатлар бунинг ёрқин исботи-
дир. 

Жумладан, Конституциямиз ва қонунларимизда Ўзбе-
кистон Республикасининг барча фуқаролари, миллати, 
тили ва динидан қатъи назар, тенг ҳуқуқ ва эркинликлар-
га эга экани муҳрлаб қўйилгани ва уларга ўз маданияти, 
анъана ва урф-одатларини ривожлантириш учун барча 
шароитлар яратилгани дўстлик ва биродарлик хислатла-
рининг қон-қонимизга сингганидан далолатдир.

Нигора ЎРОЛОВА, 
Муроджон РАҲМАТОВ

/Тошкент ҳақиқати/

Етти  келиннинг
аҳиллигини  қаранг...

Ўзбекистон – умумий уйимиз“Қисас ул-анбиё” китобида шундай ривоят бор: 
Биби Марям Исони бўёқчиликни ўргансин деб бир 
рангрезга шогирдликка берибди. Бир куни устанинг 
юмушлари кўпайиб, либосларни ранглашни Исога 
топширади. Ҳазрати Исо барча либосларни битта 
хумга солиб қайнатади. Рангчи келиб: “Либослар-
ни нима қилдинг?” деб сўраганида: “Бўяб бўлдим”, 
дей ди шогирд. “Қани кўрай-чи?”, дейди уста ишнинг 
бунчалик тез битганидан ҳайрон бўлиб. “Ҳаммаси 
мана бу хумнинг ичида”, деган жавобни эшитиб, 
устанинг фиғони кўкка ўрлайди ва: “Расво қилиб-
сан-ку!” дейди.

Исо: “Шошманг”, дейди-да, либосларни бир-
ма-бир хумдан олади. Турфа либосларнинг ҳар 
бири битта хумда, кўнгилдагидек бўялганини кўрган 
рангчи ҳайратда қолади. Шунда Исодан ушбу иши-
нинг таърифини суриштирганда: “Инсон қалби ҳам 
хумга ўхшаб кенг қилиб яратилади. Аммо қандай 
сақламоқ эса ҳар кимнинг ўзига ҳавола. Эътибор 
берсангиз, икки тоғ наридаги кичик бир қишлоқда 
турли миллат вакиллари яшайди. Қишлоқ аҳлининг 
аҳил-иноқлигини кўриб, турли миллат вакиллари, 
деб ўйламайсан. Бундай иноқликда яшашликнинг 
сири эса, қишлоқ оқсоқолининг ақлли ва кўнгли 
кенглигидан. Яъниким, оқсоқол барча миллат вакил-

ларини бир мақсад йўлида бирлаштира олган. 
Бу воқеанинг хумдаги кийимларга нима алоқаси 
бор, дейишингиз мумкин. Мен ранглаш учун 
хумга солаётган кийимларнинг барчаси бир 

турга мансуб кийимлардир. Қишлоқда яшайди-
ган аҳолининг ҳам мақсади бир. Шунинг учун 
аҳилликда яшаяпти. Қандай мантиқ борлиги-
ни кўрдингизми?” деган жавобни эшитади.

Бўстонлиқ туманининг «Хўжакент» ва Ёшлар 
агентлигига қарашли оромгоҳлар қошида ёш жур-
налистлар учун “Медиа макондаги янги трендлар” 
мавзуида «Media camp» ёзги оромгоҳи ташкил 
этилди. Ўзбекистон журналистика ва оммавий 
коммуникациялар университети, Ўзбекистон 
электрон оммавий ахборот воситалари миллий 
ассоциацияси, Туризм ва спорт вазирлиги ҳам-
корлигида ташкиллаштирилган семинар-тренинг-
ларда уч кун давомида таниқли журналистлар 
ёшларга маҳорат дарслари ўтишди.

Сўнгги пайтларда тревэл журналистика мил-
лий медианинг энг замонавий йўналишларидан 
бирига айланмоқда. Сабаби, одамларнинг саё-
ҳатга қизиқиши, дунёни билишга бўлган иштиёқи 
ортяпти. Бу масалада ўзбек журналис тикасида 
намуна бўладиган тревэл мақолалар ёзадиган 
журналист-блогер, "Ziyo.uz" сайти раҳбари Дав-
рон Тожалиев ўз тажрибаларини ўртоқлашди. Бу 
тренингга "Маданият ва маърифат" телеканали 
директори Воҳид Луқмонов ҳамда "Дунё бўйлаб" 
телеканали директори Нодир Тўлагановлар қў-
шилишганда эса баҳс янада қизиқарли тус олди.

Спорт журналистикасига қизиқувчилар учун 
Токио-2020 Олимпиада ўйинлари мухбирлар то-
монидан қандай ёритилганини билиш муҳим. 
Айниқса, Олимпиадада иштирок этиб, мусобақа-
ларни тўғридан-тўғри ёритган журналистнинг 
таассуротларини тинглаш икки карра мароқли. 
"Спорт" телеканали директори Зоҳид Каримов ўт-
казган маҳорат дарси тўрт йилликнинг энг нуфуз-
ли мусобақаларини ёритишнинг ўзига хос нозик 
жиҳатлари ҳақида бўлди.

Онлайн медиа маконида электрон ОАВ ауди-
торияси катталиги жиҳатидан олдинги ўринларда 
туради. Аммо электрон ва босма ОАВ орасидаги 
ўзаро муносабат қандай? Ахборот маконида улар 
ҳамкорми ёки рақобатчими? Ахборот узатишда 
уларнинг позицияси, ўзига хос ёндашуви қандай 
аҳамияти эга? Бу саволлар бўйича "Daryo.uz" 
сайти бош муҳаррири Муҳрим Аъзамхўжаевнинг 
шахсий фикрлари ёшларни мушоҳадага чорлади. 

– Янги ўқув йили олдидан ўтказилган бу тад-
бир иштирокчиларда катта таассурот қолдирди 
– дейди ЎзЖОКУ медиа назарияси ва амалиёти 
кафедраси мудири Назира Тошпўлатова. – Та-
лабалар устоз журналистлар билан бўлган суҳ-
батлардан мотивация олишди. Ўйлаймизки, уч 
кунлик тадбирлар бўлажак журналистларнинг 
дунё қараши шаклланишига хизмат қилади.

Тренинглар орасида ёш журналистлар ми-
риқиб ҳордиқ чиқаришга ҳам улгуришди. Хусусан, 
волейбол, футбол, стол тенниси, сузиш бўйича 
мусобақалар ўтказилиб, ғолибларга дип лом ва 
эсдалик совғалари топширилди.

Камолиддин РЎЗИМАТОВ
/Тошкент ҳақиқати/

Изланиш ва интилишдан чарчамайдиган, 
юксак салоҳиятли ёш кадрларга бўлган 

талаб кун сайин ортмоқда. Айниқса, бугунги ах-
боротлашган даврда соҳага меҳр қўйиб, унинг 
сир-асрорларини ўрганишга иштиёқи баланд, 
холислик ва ҳаққонийлик билан ижод қилув-
чи, ҳаракатчан ёш журналистларнинг "бозори 
чаққон". Уларнинг изланишларини рағбатлан-
тириш, тўғри йўл кўрсатиб, малакали мута-
хассис бўлиб етишишларида эса тажрибали 
устоз ларнинг маслаҳатлари жуда муҳим.

МЕДИА МАКОНДАГИ
ЯНГИ "ТРЕНД"лар

Ҳажвиётимиз хазинасидан
Дўкондан сут олиб келаёт-

ган Ҳожиқурбон уйига етай деб 
қолганида, қўшнисининг дарво-
заси зарб билан очилиб, пирпи-
раганича Мардивой чиқиб кел-
ди. Ортидан «Адидас» деган 
ёзувли чангқоқарни дўлайиб, 
хотини кўринди.

– Ҳу, яшшамагур! Илойим, 
тилингга зиндалак чиқсин!

Бизнинг давримизда келин-
лар эрини кўсов ушлаб қувар-
ди, замоннинг маданийлашиб 
кетганини қаранг, деб ўйлади 
Ҳожиқурбон. Сўнг салобатли 
ҳаракат қўллаб, орага кирди.

– Қанақа тўпалон бу? Айниқ-
са, мендек одамнинг олдида-я!

– Э, кўрмайсизми, – дея шо-
ша-пиша унинг панасига ўтди 
Мардивой, – ўзидан-ўзи жаза-
валаниб…

– Ўзидан-ўзимиш… Кўпчиб 
ётманг деб уйғотгани кирсам, 
«О-о, Марфушахо-о-н», деб 
алаҳсираган ким?

– Бекорларни айтибсан. Ҳеч 
қанақа Марфушахон деган та-
нишим йўқ. Туҳматчалпак бу!

Келин қўлларини биқинига 
тираб: «Ум-м, ҳали биз туҳмат-
чиям бўпқолдикми», дея галдаги 
чопонқоқдига шайланганида, Ҳо-
жиқурбон: «Э, бўлди-да энди», 
деб ўзидан яна дувол ясади.

– Бу писмиқни билмайсиз, 
– шанғиллади келин. – Худо ур-
ган шилқим бу. Шилқим бўлма-
са, Дўмбиравотни Дўмбоқобод, 
Эскижувани Эскижувон дерми-
ди?

– Боринг, уйга киринг, – бу 
сафар кескинроқ жеркиди Ҳо-
жиқурбон. – Уят бўлади! Боринг!

Келин саннаганича кириб 

кетгач: «Ўзларидаям анча-мун-
ча айб борга ўхшайди», дея 
Мардивойга чимирилди. Мар-
дивой, куюна-куюна, ўзини 
оқлашга тушди:

– Ўлай агар, ғирт бўҳтон бу. 
Кеча янги чиққан тўплидан ола-
ман деганида, кўнмаганидим. 
Ҳамма бало шундан. Ўзича 
баҳона тўқиб, мендан аламини 
оляпти.

– Ҳе, бўм-бўм! – унинг пе-
шонасини тикиллатди Ҳожиқур-
бон. – Бу ёғини тушунибсан-у, 
похолдўқни ҳалиям ўрганмаб-
сан-да?

– Похолдўқ?
– Шуни билгинки, хумкалла, 

сен хоҳлайсанми, хоҳламай-
санми, хотинлар ўзи ёқтирган 
нарсани барибир олмасдан 
қўймайди. Тинчгина рўзғор қу-
раман десанг, хотининг нима 
олмоқчилигини билволиб, ўша 
нарсани олишга гўё ўзинг маж-
бур қилгандек бўл. Шунда эр-

какчиликни қўлдан чиқармай 
турасан.

Мардивойнинг ҳануз анқа-
йиб туришидан гапнинг мағзини 
чақолмаганини англаган Ҳо-
жиқурбон жаҳлга минди. «Юр, 
ҳозир тушунтириб қўяман», дея 
Мардивойни ортидан эргаштир-
ди.

– Масалан, мен хотиним-
нинг баъзи шамаларидан се-
зиб юрибманки, туркча кўйлак 
билан тилло сирға олишга пул 
тўплаяпти. Олмайсан десам, 
бийдалаб ташлайди. Бунақа 
пайтда похолдўқни ишлатиб, 

эркакдек бир яйраволаман. 
 Дунёдаги ҳукуматларам халқ 
билан муомала қилишда ме-
нинг усулимдан фойдаланса, 
ёмон бўлмасиди.

Ҳожиқурбон Мардивойни 
етаклаганича ҳовлига кириб 
келиб, сутли идишни пешайвон 
супасига «тақ» этказиб қўйди. 
«Ҳў, хотин, қаёқдасан», деб ди-

моғланганини билади, ичкари-
дан: «Ҳа, нима», деган вағил-
лоқ овоз янграб, хонтахтадаги 
пашшаларни тўзғитиб юборди.

– Сутни опкелдим, – сир бой 
бермай дўранглади Ҳожиқур-
бон. – Ол, қайнат.

– Сизга сут қайнатиб бериш-
дан бўлак ишим йўқми? – ош-
хонадан чиқиб, эрига тосрайиб 
боқди хотин.

– Гапни кўпайтирма. Кўряп-
сан-ку, ёнимда меҳмон бор.

– Нимма-а? Меҳмон? Шу 
пиёнистани меҳмон деяпсиз-
ми?

– Бу қанақа бетамизлик? 
– Ҳожиқурбон дуволга қўнган 
хўроздек кўкрак керди. – Кимга 
олифтачилик қиляпсан, иприн-
ди?

– Ким ипринди?
– Сен иприндисан! Устингда-

ги кийимни қара. Шуям кўйлак-
ми? Бирорта импўртнийсидан 
олиб кийсанг, ўласанми? Гап 

шу, эртагаёқ янги кўйлак ола-
сан. Агар гапимни қайтарсанг…

Ҳозиргина темирни ғажий-
ман деб турган хотин бирдан 
бўйин қисиб боқди:

– Мен бир нарса деяпман-
ми?

– Дебам кўр-чи! – муштини 
ўйнатиб, энди хотинига дадил 
яқинлашди Ҳожиқурбон. – Жуда 
индамаса, а? Арчиб қўяйми шу 
топда? Сенда орият бўлмаса, 
мана, бизда бор. Кўрганлар 
айтмайдими, Ҳожиқурбондек 
одамнинг хотини жулдирвоқи 

бўпкетибди, бор-йўғи йигирма 
беш хил кўйлаги бор экан деб?

Хотин баттардан шумшай-
ди. Эрига зимдан бир қараб 
қўйиб, уч кунлик келинчакдек 
ийманиб деди:

– Ўзимам туркча кўйлак-
ни орзулаб юрувдим-у… яна 
рўзғорни ўйлаб…

– Мен турганда, рўзғорни 
ўйлашни ким қўйибди сенга, – 
кариллай кетди Ҳожиқурбон. 
– Кўйлак ўз йўлига. Янаги ой-
дан қолдирмай, қулоққа тилло 
сирғаям оласан. Гапим ерда қо-
ладиган бўлса, шопирма атала 
ичадиган қипқўяман. Аччиғим-
ни биласан-а?

Хотини рўмолининг учи-
ни тишлаб: «Ҳа, биламан» 
дея, аста бош тебратганидан 
руҳланган Ҳожиқурбон: «Ё ўзим 
бозорга сочингдан судраб бо-
райми», деб похолдўқни яна 
икки поғона юқори кўтарди. 
Сўнг, чивин ҳайдаётгандек, 
кафтини тескарилаб силтади:

– Бор энди, сутни қайнат!
– Хўп бўлади, дадаси, – хо-

тин оёқ учида келиб, супадаги 
идишни олди. – Айтгандай, ке-
чаги жигарниям қовурайми? 
Мардивой қўшнимиз бўлсаям, 
ҳартугур, меҳмон-да.

Хотиндаги ўзгаришни сони-
яма-сония кузатиб, ҳайратдан 
тобора ҳайкалга айланиб бора-
ётган Мардивой, кейинги сўзни 
эшитгач, туш кўрмаётганига 
ишонч ҳосил қилиш учун сони-
ни қаттиқ чимдиди.

Во-о! Дунёда манавинақа 
усуллар боракан-у!

Ҳожиқурбон мойдек эриб 
бўлган хотинининг кўзларига 
синчковлик билан тикилди:

– Қовурилган жигарни қуруқ 
еб бўларканми? Худди бирор 
нарсанг бордек гапирасан-а.

– Жовонда ярим шишача 
вино бориди шекилли?

– Нима-а? – қоплондек 
ириллади Ҳожиқурбон. – Ким-
сан, Ҳожиқурбон бўлсам-у, меҳ-
моннинг олдида астатка ича-
манми?

– Бўпти, дадаси, бўпти. Ҳо-
зир ўғлингизни дўконга юбора-
ман. Бутунидан опкелади.

Хотин шундай дея, шипил-
лаганича ичкарига йўналди. 
Пиллапояда ғўдайиб турган Ҳо-
жиқурбон димоғини шиширган 
сиёқда Мардивойга ўгирилди:

– Похолдўқнинг заптини кўр-
дингми? Сенам юрибсан-да эр-
какман деб. Ҳе тиррақи!

Анвар ОБИДЖОН

“Похолдўқ”

Ўзбекистонлик паралимпиячи-
лар спортимиз тарихида янги саҳи-
фа очишни ҳозирданоқ бошлади. 
Паралимпия спорт турлари бўйича 
миллий терма жамоа спортчила-
ри «Токио-2020» ёзги Паралимпия 
ўйин ларига ҳар қачонгидан ҳам 
кўпроқ йўлланмаларни қўлга кири-
тишди. Жумладан, атлетларимиз 
томонидан қўлга киритилган йўл-
ланмалар сони 55 тага етди.

Агар  Рио-де Жанейрода ўтган 
Паралимпия ўйинларида спортчи-
ларимиз 5 та спорт тури – пара су-

зиш, пара дзюдо, пара енгил атле-
тика, пара пауэрлифтинг ва пара ўқ 
отиш бўйича беллашувларда ишти-
рок этган бўлса, “Токио-2020”да 
ушбу спорт турлари сони яна 3 тага 
ошди. Ўзбекистон тарихида илк бор 
пара каноэ, пара таэквондо ҳамда 
пара академик эшкак эшиш спорт 
турлари бўйича йўлланмалар қўлга 
киритилди.

Японияда бўлиб ўтиши кути-
лаётган муҳим спорт анжуманида 
ҳамюртларимиз ўз натижаларини 
ҳар томонлама яхшилаб, Ватани-

миз мустақиллигининг 30 йиллик 
шодиёнасига муносиб совға билан 
қайтиш ларига умид қиламиз.

Шундай нуфузли  мусобақалар-
да юртимиз шарафини вилоятимиз 
номидан қуйидаги спортчилар ҳи-
моя қилишади: 

Шаҳноза Мирзаева – пара ка-
ноэ;

Ҳайитмурод Шерқўзиев – пара 
каноэ;

Иззат Турғунов – пара енгил ат-
летика;

Ислам Асланов – пара сузиш.

ПАРАЛИМПИЯЧИЛАРИМИЗ
ЭСТАФЕТАНИ ДАВОМ ЭТТИРИШАДИ

Жорий йилнинг 24 август – 5 сентябрь кунлари Япония пойтахти 
Токио шаҳрида XVI ёзги Паралимпия ўйинлари бўлиб ўтади

Жумладан, Ёрмамат Раҳ-
матуллаев бошчилигидаги 
"Булбулча" гуруҳида 25 нафар 
ўқувчи мусиқа йўналишида са-
боқ олади. Айни кунларда гуруҳ 

иштирокчилари Мустақиллиги-
мизнинг 30 йиллик байрамига 
пухта тайёргарлик кўришмоқда.

Султонбой ДЕҲҚОНОВ
олган сурат

"Наврўз"булбулчалари
Бекобод шаҳрининг "Наврўз" маҳалласидаги  

14-ўрта мактабда 430 нафар ўқувчи таълим-тар-
бия олади. Мактабда беш ташаббус доирасида 18 та тў-
гарак ташкил этилган.


